
Հայերեն՝  «ՅՈՒ ԱՅ ԹԻ Ի ԷՔՍՊՈ » ՍՊԸ  

Ռուսերեն՝  “Ю Ай ТИ И  Экспо ” ООО 

Անգլերեն՝  “UITExpo ” LLC  

Թողարկողի պետական գրանցման վայրն է՝   ՀՀ, ք. Երևան, Հ ․Հակոբյան  3շ․ 3 հ, 301, 

302, 318 ս․, 

Թողարկողի պետական գրանցման համարն է՝   286․110․05729  

Թողարկողի  գրասենյակների  գտնվելու վայր երն են ՝   ՀՀ, ք. Երևան, Հ ․Հակոբյան  3շ․ 

3 հ, 301, 302, 318 ս ․, 

Կապի միջոցներ՝                          Հեռ՝(+37455) 110607  

Էլ.-փոստ՝  info@uate.org , 

Կայք՝ https://uate.org/  

Թողարկողին  առնչվող հարցերի դեպքում ներդրողները կարող են դիմել  «ՅՈՒ ԱՅ ԹԻ Ի 

ԷՔՍՊՈ » ՍՊ Ը տնօրեն Խաչատուր Նվերի Հակոբյան ին (հեռ․ +374  94 464771), էլեկտրոնային  

հասցե  ̀ info@uate.org 

 

1.1.2. Թողարկողի համառոտ պատմությունը և ռազմավարությունը  

«ՅՈՒ ԱՅ ԹԻ Ի ԷՔՍՊՈ » ՍՊԸ –ն գրանցվել է 20 05  թ.-ի hունիսի 06 -ին, Հայաստանի 

Հանրապետության Արդարադատության նախարարության աշխատակազմի 

իրավաբանական անձանց պետական ռեգիստրի գործակալությունում։  Ներկայումս 

Ընկերության ունի 1 գրասենյակ Երևանում: Ընկերությունը զբաղվում է  միջոցառումների՝ 

մասնավորապես «Դիջիթեք» ցուցահանդեսի կազմակերպմամբ ։  

 

1.1.3. Թողարկողի կանոնադրական կապիտալը  և նշանակալից մասնակիցները  

Ընկերության կանոնադրական կապիտալը , 2005 թվականի հունիսի 06 -ին գրանցված և 

2025 թվականի դեկտեմբերի 09 -ին փոփոխված կանոնադրության համաձայն՝ սահմանված 

է 50 000 (հիսուն հազար ) ՀՀ դրամ   և բաժանված է 1 (մեկ) բաժնեմասի , որը պատկանում 

է հետևյալ մասնակցին․  

 

ՄԱՍՆԱԿԻՑ   ՄԱՍՆԱԿՑԻ 

ՆԵՐԴՐՎԱԾ ԱՎԱՆԴԻ 

ՉԱՓ  

ԲԱԺՆԵՄԱՍԻ ՉԱՓԸ 

ՆԵՐԴՐՄԱՆ 

ԱՐԴՅՈՒՆՔՈՒՄ (%)  

ԲԱԺՆԵՄԱՍԻ ԱՆՎԱՆԱԿԱՆ ԱՐԺԵՔԸ 

ՆԵՐԴՐՄԱՆ ԱՐԴՅՈՒՆՔՈՒՄ  

mailto:info@uate.org

«Ա ՌԱՋԱՏԱՐ 

ՏԵԽՆՈԼՈԳԻԱՆԵՐԻ 

ՁԵՌՆԱՐԿՈՒԹՅՈՒՆՆ

ԵՐԻ ՄԻՈՒԹՅՈՒՆ » ՀԿ  

50000 (հիսուն 

հազար) ՀՀ 

դրամ  

100 % 50000 (հիսուն հազար) ՀՀ 

դրամ  

 

Ընկերության բոլոր բաժնեմասերը  տեղաբաշխված են ու լրիվ վճարված։ Ընկերության  

բաժնեմասերը գրավադրված չեն ։   

Թողարկողի կազմակերպական կառուցվածքը  

Թողարկողի ներքին կազմակերպական կառուցվածքը ներկայացված է ստորև՝ 

 

Մասնակից ների ընդհանուր ժողով  

Տնօրենների Խորհուրդ  

Տնօրեն  

 

1.1.4. Թողարկողի բիզնես նկարագիրը  

«ՅՈՒ ԱՅ ԹԻ Ի ԷՔՍՊՈ» ՍՊԸ -ն գործում է իվենթմենեջմենթի, քընսալթինգի և 

հաղորդակցության ոլորտներում՝ իր ծառայությունները կենտրոնացնելով միջոցառումների 

կազմակերպման, խորհրդատվության և հաղորդակցական լուծումների վրա ․ 

միջոցառումների ուղղության առանցքային նախագիծը DigiTec -ն է՝ Հայաստանի  և 

տարածաշրջանի խոշորագույն տեխնոլոգիական  իրադարձություններից ու երկրում 

ամենամասսայական  միջոցառումներից մեկը, որն ամեն տարի անցկացվում է ցուցահանդես-

կոնֆերանս-փառատոն ձևաչափով և ընդունում է տասնյակ հազարավոր  այցելուներ ու 

մասնակիցներ։  2026 -2028 թթ ․ նախատեսվում է խորհրդատվական  ծառայությունները 

փուլային կերպով զարգացնել դեպի բովանդակային ծառայություններ, իսկ 

հաղորդակցության ուղղությամբ նախատեսվում է ընդլայնում՝ միջազգային առաջատար 

մեդիաներում մեդիաարշավների կազմակերպմամբ։  

1.1.5. Ակտիվների որակ  

Թողարկողի ակտիվների ընդհանուր գումարը 2025 թվականի հունիսի 30 -ի, 2024 թվականի 

դեկտեմբերի 31 -ի և 2023 թվականի դեկտեմբերի 31 -ի դրությամբ կազմել է 

համապատասխանաբար 190,574 հազ. ՀՀ դրամ, 89,735 հազ. ՀՀ դրամ և 90,640 հազ. ՀՀ 

դրամ, որից համապատասխանաբար 186,972 հազ ՀՀ դրամ,  88,486 հազ ․ ՀՀ  դրամ և 

88,596 հազ․ ՀՀ  դրամ կազմում են տրամադրված փոխառությունները։ 

«ԱՏՁՄ » ՀԿ -ին տրամադրված փոխառությունների չափը 2025 թվականի հունիսի 30 -ի 

դրությամբ կազմել է 178,506 հազ. ՀՀ դրամ։  

Թողարկողի ընթացիկ ակտիվները 2025 թվականի հունիսի 30 -ի, 2024 թվականի 

դեկտեմբերի 31 -ի և 2023 թվականի դեկտեմբերի 31 -ի դրությամբ կազմել են 

համապատասխանաբար 3,602 հազ. ՀՀ դրամ, 1,250 հազ. ՀՀ դրամ և 2,044 հազ. ՀՀ դրամ։ 

Ընթացիկ ակտիվները հիմնականում ներկայացված ե ն դեբիտորական պարտքերով և 

դրամական միջոցներով։  

2023 թվականի, 2024 թվականի և 2025 թվականի առաջին կիսամյակի միջանկյալ 

հաշվետվությունների արդյունքներով «ԱՏՁՄ » խմբի ( «ԱՏՁՄ » ՀԿ , «Յու Այ Թի Ի Էքսպո» 

ՍՊԸ) ակտիվների շահութաբերությունը (զուտ շահույթի հարաբերությունը ընդհանուր 

ակտիվների միջին մեծությանը) կազմել է համապատասխանաբար՝ -50.38%, -35.98% և -

42.24%։ 

2025 թվականի հունիսի 30 -ի դրությամբ «ԱՏՁՄ» խմբի  ընդհանուր ակտիվների մեծությունը 

կազմել է 295,537,000 ՀՀ դրամ, իսկ կապիտալի համարժեքության գործակիցը (սեփական 

կապիտալի հարաբերությունը ընդհանուր ակտիվներին) կազմել է -1.8։ 

 

1.2. Թողարկողին և թողարկողի պար տատոմսերին առնչվող ռիսկերը  

Պարտատոմսերում ներդրում կատարելու մասին ցանկացած որոշման պետք է նախորդի 

դրա հետ կապված ռիսկերի վերլուծությունը: Այս առումով անհրաժեշտ է հստակ 

տարանջատում մտցնել Թողարկողին ,  և պարտատոմսերին առնչվող ռիսկերի միջև: 

Թողարկողի հետ կապված ռիսկերը պայմանավորված են նրա ֆինանսատնտեսական 

գործունեության արդյունքների հետ և արտահայտվում են ստանձնած 

պարտավորությունները սահմանված ժամկետներում ամբողջությամբ կամ մասամբ 

չկատարելու հանգամանքով:  Այս դեպքում, Թողարկողին առնչվող հիմնական ռիսկերը 

ներկայացված են ստորև:  

1.2.1 Թողարկողին առնչվող ռիսկերի համառոտ նկարագիրը  

Օրենսդրական դաշտի փոփոխության ռիսկ ։ Պ այմանավորված է օրենսդրության այնպիսի 

փոփոխություններով, որոնք կազդեն ինչպես Ընկերության գործունեության, այնպես էլ ՏՏ  

շուկայում տիրող իրավիճակի վրա:  

Մրցակցային ռիսկ ։ Առնչվում է ՏՏ ոլորտում առկա մրցակցության բավականին բարձր 

մակարդակի հետ՝ պայմանավորված շուկայական մեծ պահանջարկով և առաջարկով, որի 

հետևանքով ՏՏ ոլորտում գործող ընկերությունների թիվը կարող է նվազել, ինչը որոշակի 

վտանգներ է ստեղծում Ընկերության հաջող ֆինանսատնտեսական գործունեության 

ապահովման տեսանկյունից, քանի որ Թողարկողի կողմից կազմակերպվող Դիջիթեք 

ցուցահանդեսի հիմնական մասը կազմում են հենց ՏՏ ոլորտում գործող ընկերությունները :  

Վարկային ռիսկ/դեֆոլտի ռիսկ: Առնչվում է Ընկերության կողմից իր վարկային 

պարտավորությունները ոչ պատշաճ կատարելուն կամ չկատարելուն:  

Իրացվելիության ռիսկ ։ Պ այմանավորված է Ընկերության ազատ դրամական միջոցների 

անբավարարությամբ, ինչը վտանգում է պարտավորությունների պատշաճ և ժամանակին 

կատարումը: Այս տիպի ռիսկի ծագման սկզբնաղբյուրների թվում են մակրոտնտեսական 

վիճակի վատթարացումը։ 

Տոկոսադրույքի ռիսկ ։ Կապված է շուկայում տոկոսադրույքների ընդհանուր մակարդակի 

անսպասելի և կտրուկ փոփոխությունների հետ, որոնք կարող են անդրադառնալ 

ֆինանսական գործիքների գների և եկամտաբերության վրա: Շուկայական 

տոկոսադրույքների փոփոխությունը կարող է զգալի բացասական ազդեցություն թող նել 

Ընկերության ինչպես տոկոսային եկամուտների, այնպես էլ տոկոսային ծախսերի վրա՝ 

հանգեցնելով ֆինանսական ցուցանիշների վատթարացման ու շահույթի կրճատման:  

Արտարժութային ռիսկ:  Արտարժույթի փոխարժեքի տատանումների ազդեցությունն է 

ընկերության գործունեության վրա, որը կարող է արտահայտվել մի քանի ուղղություններով: 

ՀՀ –ում ՏՏ ոլորտի եկամուտների մեծ մասը արտարժույթով են ձևավորվում, ուստի դրամի 

արժևորումը կնպաստի ՏՏ ոլորտում ֆինանսական վիճ ակի վատթարացման, ինչն էլ իր 

հերթին կհանգեցնի «ԱՏՁՄ» խմբի ընկերությունների ֆինանսական հոսքերի պակասեցման, 

մասնավորպես՝ «Դիջիտեքին» մասնակցության նվազեցման ։ 

Ֆինանսական բեռի ռիսկ։  Ընկերության հաշվեկշռում առկա  են պարտավորություններ թե 

վարկային միջոցների, թե՛ փոխառությունների և թե՛ այլ պարտավորությունների տեսքով։ 

Պարտատոմսերի թողարկում ը ևս կնպաստի պարտավորությունների ավելացմանը։ Այս 

պարտավորությունների սպասարկումը պահանջում է կայուն դրամական հոսքեր։ 

Եկամուտների կամ դրամական հոսքերի անբարենպաստ փոփոխությունները կարող են 

բացասաբար ազդել Ընկերության պարտավորությունների ժամանակին և ամբողջական 

կատարման վրա։  

Գործառնական ռիսկեր: Ընկերության բնականոն գործունեությունը զգալիորեն առնչվում է 

տարատեսակ գործառնական ռիսկերի, որոնց թվում է, մասնավորապես, մատակարար 

գործընկերների կողմից պարտավորությունների ոչ պատշաճ կատարումը, ինչը կարող է 

հանգեցնել Ընկերության կողմից մատուցվող ծառայությունների  դանդաղեցման՝ 

առաջացնելով լրացուցիչ ֆինանսական խնդիրներ: Բացի այդ, նման խնդիրներ կարող են 

առաջանալ նաև աշխատուժի պակասուրդի մասով՝ պայմանավորված շուկայում առկա 

աշխատուժի պահանջարկով: Այսօրինակ գործառնական ռիսկերը կարող են վտանգել ոչ 

միայն Ընկերության ֆինանսական ցուցանիշները, այլ նաև գործարար համբավը:  

 

1.2.2 Պարտատոմսերին առնչվող ռիսկերի համառոտ նկարագիրը  

Տոկոսադրույքի ռիսկը: Տնտեսությունում տոկոսադրույքների փոփոխությունը կարող է 

հանգեցնել ներդրողների կողմից Թողարկողի պարտատոմսերի նկատմամբ 

եկամտաբերության ցուցանիշի վերանայման: Ընդ որում, որ այլ հավասար պայմաններում 

պարտատոմսերի երկրորդային շուկայում պարտատոմսերի գները գտնվում ե ն հակադարձ 

կախվածության մեջ տոկոսադրույքների մակարդակից, այսինքն՝ տոկոսադրույքների 

բարձրացումը այլ հավասար պայմաններում հանգեցնում է պարտատոմսերի գնի անկմանը 

և հակառակը:   

Շուկայական ռիսկը: Երկրորդային շուկայում Թողարկողի պարտատոմսերի գինը և դրանց 

նկատմամբ պահանջարկը կարող են նվազել ներքին/միջազգային տնտեսություններում 

տնտեսական ընթացիկ ցուցանիշներով  և դրանց փոփոխություններով պայմանավորված: 

Ներդրողը պետք է հաշվի առնվի, որ արժեթղթերի գները շուկայում կարող են ժաման ակի 

ընթացքում իջնել կամ բարձրանալ:  

Վարկային/դեֆոլտի ռիսկ: Ներդրողները Թողարկողի պարտատոմսեր ձեռք բերելիս իրենց 

վրա են վերցնում Թողարկողի վարկային ռիսկը, որը կապված է ապագայում Թողարկողի 

ֆինանսական վիճակի հնարավոր վատթարացման, արժեկտրոնային վճարումներ 

իրականացնելու կամ պարտատոմսերն իրենց անվանական արժեքով մարման 

անհնարինության և հավանական սնանկացման հետ:  

Արտարժութային ռիսկ:  Թողարկվող պարտատոմսերն արտահայտված են ՀՀ դրամով և 

ներդրումների ստացումը իրականացվելու են ՀՀ դրամով։ Ուստի, այս առումով 

արտարժութային ռիսկն առկա է միայն այն ներդրողների համար, ովքեր իրենց 

արտարժութային միջոցները պետք է փոխանակեն ՀՀ դրամի՝ պարտատոմսերում նե րդնելու 

համար։ 

Իրացվելիության ռիսկ: Թողարկողը չի կարող երաշխավորել, որ պարտատոմսերի 

շրջանառության ողջ ժամկետի ընթացքում ներդրողները ցանկացած պահի կարող են 

իրացնել կամ ձեռք բերել պարտատոմսերը երկրորդային շուկայում (կարգավորվող շուկայում) 

իրենց համար տնտեսապես շահավետ գնով և/կամ ծավալով:  

Գնաճի կամ գնողունակության ռիսկ: ՀՀ -ում գնաճի առկայության պարագայում,  

Թողարկողի կողմից իր պարտատոմսերի դիմաց առաջարկվող անվանական 

արժեկտրոնային  եկամտաբերությունը գնահատելիս ներդրողները պետք է հաշվի առնեն, որ 

իրական եկամտաբերությունը կարող է լինել անվանական արժեկտրոնային 

եկամտաբերությունից ավելի ցածր: 

1.3 Թողարկողի տնտեսական գործունեության զարգացման և ֆինանսական վիճակի 

փոփոխության միտումները  

2023 թվականին Ընկերության հիմնական եկամուտը ձևավորվել է «Դիջիթեք Էքսպո» 

ցուցահանդեսի կազմակերպումից և կազմել է շուրջ 103 մլն ՀՀ դրամ, իսկ հաշվետու տարվա 

շահույթը՝ շուրջ 53.6 մլն ՀՀ դրամ։  

2024 թվականին Ընկերության կողմից գեներացված եկամուտը կազմել է ընդամենը շուրջ 7 

մլն ՀՀ դրամ, ինչը պայմանավորված է այն հանգամանքով, որ «Դիջիթեք» ցուցահանդեսի 

իրականացումն այդ տարի կատարվել է «ԱՌԱՋԱՏԱՐ ՏԵԽՆՈԼՈԳԻԱՆԵՐԻ 

ՁԵՌՆԱՐԿՈՒԹՅՈՒՆՆԵՐԻ ՄԻՈՒԹՅՈՒՆ»,  հասարակական  կազմակերպության 

(այսուհետ նաև՝ « Երաշխավոր » կամ « ԱՏՁՄ ») կողմից, որը հանդիսանում է Ընկերության 

միակ մասնակիցը և պարտատոմսերի թողարկման նպատակով տրամադրում է 

երաշխավորություն։ 

Միևնույն ժամանակ, «Դիջիթեք» ցուցահանդեսից ստացված եկամուտները 2024 թվականին 

կազմել են շուրջ 311 մլն ՀՀ դրամ, իսկ 2025 թվականին՝ շուրջ 334 մլն ՀՀ դրամ։  Ընկերության 

գործունեությունը գտնվում է ընկերության մասնակիցների և գործադիր մարմնի 

ուշադրության ներքո, որոնք մշտապես հետևում են շուկայական իրավիճակի 

փոփոխություններին՝ համապատասխանեցնելով գործունեությունը և զարգացման ծրագիրը 

շուկայի և նորագույն մոտեցումների պահանջներին:  

1.4 Թողարկողի աուդիտն իրականացնող անձինք և խորհրդատուներ  

Թողարկողի 20 23-2024թ․ ֆինանսական հաշվետվությունների աուդիտն իրականացրել է  

«Մուռ Հայաստան » սահմանափակ պատասխանատվությամբ ընկերությունը (այսուհետ՝ 

«Աուդիտորական կազմակերպություն »): «Մուռ Հայաստան» սահմանափակ 

պատասխանատվությամբ  ընկերությունը (նախկինում՝ «Մելիքյանս ընդ Քո» ՍՊԸ) ստեղծվել 

է 1999թ. հուլիսի 20 -ին` ք. Երևան, Հայաստանի Հանրապետությունում: Ընկերության 

գործունեության հասցեն է՝ ՀՀ, ք ․ Երևան, Ն ․ Գոգոլի փ ․, 12 -14 շենք, 78 գրասենյակ : 

Ընկերության իրավաբանական հասցեն է՝ Հայաստանի Հանրապետություն, ք. Երևան 0010, 

Չելյուսկինցիների 62: Աուդիտորական կազմակերպություն  աուդիտորական 

ծառայությունների մատուցման լիցենզիա է ստացել՝ անդամակցելով Հայաստանի 

Աուդիտորների և փորձագետ հաշվապահների պալատին ՝ համաձայն ՀԱ Պ խորհրդի 2021թ. -

ի փետրվարի 17 -ի 30 -Ա որոշման (ՀԳԳՀ` 1 21 0489) և ծառայություններ է մատուցում 

առևտրային և ոչ առևտրային կազմակերպություններին, ինչպես նաև ֆինանսական ոլորտի 

կազմակերպություններին: Աուդիտորական կազմակերպությունն  աուդիտորական, 

հարկային և խորհրդատվական ծառայություններ է մատուցում տնտեսվարող սուբյեկտների, 

որոնք գործունեություն են իրականացնում տնտեսության տարբեր ոլորտներում: 

Աուդիտորական կազմակերպությունն  առաջարկում է ծառայությունները տարբեր 

փաթեթներ՝ կախված ընկերության պահանջներից, գործունեության ոլորտից և 

առանձնահատկությունից: Աուդիտորական կազմակերպությունն  ունի ներքին հսկողության 

արդյունավետ համակարգ, որը երաշխավորում է մատուցվող ծառայությունների բարձր 

որակի ապահովում: «Մուռ Հայաստան» սահմանափակ պատասխանատվությամբ  

ընկերությունը մատուցում է արտաքին աուդիտի, հաշվապահական հաշվառման, 

ֆինանսական, հարկային խորհրդատվական և այլ մասնագիտացված ծառայություններ 

Հայաստանում և արտերկրում:  Աուդիտորական կազմակերպության տ նօրենն է Ռոբերտ 

Մելիքյան ը։ Ընկերությումը գործում է ՀՀ, ք ․ Երևան, Ն․ Գոգոլի  փ․, 12-14 շենք, 78 գրասենյակ  

հասցեում։ Հեռ.`  +(374) 95 90 19 49 ։  

Կայք՝ https://www.moore-armenia.am/hy/    էլ․ հասցե՝ info@moore-armenia.am 

Պատմական ֆինանսական ժամանակաշրջանի անկախ աուդիտորական 

եզրակացությունները ներկայացված են Հավելված 5-ում:  

1.5 Թողարկողի կառավարման մարմնի անդամները, խոշոր մասնակիցներ  

Ընկերության կառավարման մարմիններն են ընկերության մասնակիցների  ընդհանուր 

ժողովը, Տնօրենների խորհուրդը և գործադիր մարմինը՝ տնօրենը: Ընկերության 

կառավարման բարձրագույն մարմինը Ընկերության մասնակիցների ընդհանուր ժողովն է։  

1.5.1 Թողարկողի  մասնակիցներն են ․ 

 Մասնակից  Ներդրման արդյունքում 

բաժնեմասի չափը  (%) 

Բաժնեմասի չափը  

 

«ԱՌԱՋԱՏԱՐ 

ՏԵԽՆՈԼՈԳԻԱՆԵՐԻ 

ՁԵՌՆԱՐԿՈՒԹՅՈՒՆՆԵՐԻ 

ՄԻՈՒԹՅՈՒՆ » ՀԿ  

100% 50 000 ( հիսուն հազար ) ՀՀ 

դրամ 

 

1.5.2 Թողարկողի խորհուրդի կազմը  

Խորհուրդի անդամը  Պաշտոնը  Փորձառությունը 

Ալեքսանդր  Հովիկի  Եսայան Խորհրդի նախագահ  16 տարի 

https://www.moore-armenia.am/hy/
mailto:info@moore-armenia.am

Սարգիս  Համլետ ի 

Կարապետյան  

Խորհրդի անդամ  20 տարի 

Կարեն Սուրենի Վարդանյան  Խորհրդի անդամ  21 տարի 

 

1.5.3 Թողարկողի Տնօրեն  

Անուն, ազգանուն Պաշտոն  Փորձառությունը 

Խաչատուր Նվերի 

Հակոբյան  

Տնօրեն 10 տարի, 20 25թ․ ընկերության 

տնօրենն է 

 

1.5.4 Աշխատակիցներ  

Թողարկողի կազմում աշխատակիցների թիվը 202 5թ․-ի նոյեմբերի 30 -ի դրությամբ կազմում 

է 4 մարդ։ Ազդագրի կազզման դրությամբ  Թողարկողի  և թողարկողի հետ փոխկապակցված  

բոլոր ընկերությունների աշխատակիցների թիվը  կազմում է 20 մարդ։ 

1.6 Առաջարկվող պարտատոմսերի հիմնական վիճակագրական տվյալները   

Թողարկվող պարտատոմսերը անվանական են, ոչ փաստաթղթային, անբաժանելի են և 

փոխարկելի չեն։  

Պարտատոմսերի դիմաց տոկոսային եկամուտը վճարվելու է արժեկտրոնների տեսքով։  

Թողարկման (առաջարկի) ծրագրային  ընդհանուր ծավալը կազմում է  1,500,000,000 (մեկ 

միլիարդ հինգ հարյուր միլիոն) ՀՀ դրամ ։ 

Թողարկման արժույթը  ̀ՀՀ դրամ ։ 

Թողարկվող պարտատոմսերը տեղաբաշխվում և մարվում են այն արժույթով, որով 

թողարկվել են։  

Դրամային պարտատոմսերի դիմաց արժեկտրոնային վճարումները կատարվում են ՀՀ 

դրամով։ 

Տեղաբաշխվող պարտատոմսերի քանակը  150,000 (մեկ հարյուր հիսուն հազար)  հատ։  

Մեկ պարտատոմսի անվանական արժեքը կազմում է ՝ 10,000 ( տասը հազար) ՀՀ դրամ : 

Պարտատոմսերի մարման օրը ենթակա է որոշման Թողարկողի մասնակիցների ընդհանուր 

ժողովի (միակ մասնակցի ) կողմից պարտատոմսերի տեղաբաշխման սկիզբը որոշող 

ամսաթվից առնվազն 5 (հինգ) աշխատանքային օր առաջ։  

Պարտատոմսերի տարեկան արժեկտրոնի մեծությունը և արժեկտրոնային եկամուտների 

վճարման պարբերականությունը ենթակա է որոշման Թողարկողի մասնակիցների 

ընդհանուր ժողովի (միակ մասնակցի ) կողմից պարտատոմսերի տեղաբաշխման սկիզբը 

որոշող ամսաթվից առնվազն 5 (հինգ) աշխատանքային օր առաջ։  

Պարտատոմսերի թողարկման արդյունքում ներգրավվող միջոցները նախատեսվում է ուղղել 

Թողարկողի և «ԱՏՁՄ» խմբի ֆինանսական կայունության ամրապնդման, գործունեության 

ընդլայնման և եկամուտների աղբյուրների դիվերսիֆիկացման նպատակներին՝ հետևյալ 

հիմնական ուղղություններով. 

450 մլն ․ ՀՀ դրամ ՝ գործող պարտավորությունների/ֆինանսական միջոցների 

վերաֆինանսավորում (ֆինանսական բեռի օպտիմալացում և վճարունակության 

ապահովում),  

Վերաֆինանսավորվելու են շուրջ 80 մլն ՀՀ դրամ վարկային միջոցներ, որոնք գտնվում են 

թողարկողի հաշվեկշռում, իսկ մնացած պարտավորությունները՝ Երաշխավորի հաշվեկշռում՝ 

շուրջ 240 մլն ՀՀ դրամ գործընկերների կողմից տրված փոխառություններ, շուրջ 100 մլն ՀՀ 

դրամ գնումների  գծով կրեդիտորական պարտավորություններ և շուրջ 30 մլն ՀՀ դրամի այլ 

պարտավորություններ։ 

50 մլն ․ ՀՀ դրամ ՝ ներդրում DigiTec վաճառքների զարգացման միջոցառումներում 

(վաճառքների խթանում, վաճառքի ալիքների/գործիքների ուժեղացում),  

50 մլն ․ ՀՀ դրամ ՝ ներդրում անդամակցության աճի ուղղությամբ (անդամների ներգրավման 

և պահպանումը խթանող ծրագրեր),  

50 մլն ․ ՀՀ դրամ ՝  ներդրում այլ պարբերական եկամուտների զարգացման և 

դիվերսիֆիկացման ուղղությամբ (նոր եկամտային հոսքերի ձևավորում),  

800 մլն ․ ՀՀ դրամ ՝  ներդրում UATE PowerHouse նախագծում (co -working և գրասենյակային 

տարածքներ) 

100 մլն ․ ՀՀ դրամ ՝  ռեզերվային ֆոնդ (լիկվիդայնության պահուստ/անհապաղ ծախսերի 

ծածկույթ): 

Նշված բաշխումն արտացոլում է Թողարկողի ընթացիկ նպատակները և կարող է ճշգրտվել՝ 

հաշվի առնելով շուկայական պայմանները, բանակցությունների արդյունքները և 

նախագծերի իրականացման ժամանակացույցը՝ առանց ներգրավվող միջոցների 

օգտագործման ընդհանուր նպատակի խախտման։  

1.7   Պարտատոմսերի առաջարկի համակողմանի նկարագիրը  

Պարտատոմսերի տեղաբաշխումը սկսելու և ավարտվելու օրը, ձեռքբերման գործընթացի 

մանրամասները և վաճառքի պայմանները ենթակա են որոշման Թողարկողի 

մասնակիցների  ընդհանուր ժողովի  (միակ մասնակցի ) կողմից պարտատոմսերի 

տեղաբաշխման սկիզբը որոշող ամսաթվից առնվազն 5 (հինգ) աշխատանքային օր առաջ։  

Պար տատոմսի առաջարկի և դրանց առևտրին թույլտվության համակողմանի նկարագիրը 

մանրամասն նկարագրությունը ներդրողը կարող է ծանոթանալ սույն Ազդագրի Բաժին  2-

րդում։ 

1.8 Վերջնական պայմանների հրապարակման ձևը  

Պարտատոմսերի թողարկման վերջնական պայմանները ենթակա են որոշման Թողարկողի 

մասնակիցների ընդհանուր ժողովի  (միակ մասնակցի ) կողմից պարտատոմսերի 

տեղաբաշխման սկիզբը որոշող ամսաթվից առնվազն 5 (հինգ) աշխատանքային օր առաջ։  

Պարտատոմսերի յուրաքանչյուր թողարկման համար կազմվող թողարկման վերջնական 

պայմանները ՀՀ ԿԲ են ներկայացվում և հրապարակվում հրապարակային տեղաբաշխումը 

սկսելուց առնվազն 5 (հինգ)  աշխատանքային օր առաջ։  

Պարտատոմսերի յուրաքանչյուր թողարկման վերջնական պայմանները հրապարակելու է  

առնվազն  Թողարկողի https://uate.org/ և Տեղաբաշխողի www.siriuscapital.am ինտերնետային 

կայքերում։ 

1.9 Թողարկողի ա մփոփ ֆինանսական տվյալներ  

ՖԻՆԱՆՍԱԿԱՆ ԱՐԴՅՈՒՆՔՆԵՐԻ ՄԱՍԻՆ ԱՄՓՈՓ ՀԱՇՎԵՏՎՈՒԹՅՈՒՆ  

Ցուցանիշի անվանումը  

2025 I 

Կիսամյակ  

(հազ․) 

2024  

(հազ ․ՀՀ  

դրամ ) 

Աուդիտ 

անցած    

2023  

(հազ ․ 

(հազ ․ՀՀ  

դրամ ) 

Աուդիտ 

անցած   

Արտադրանքի, ապրանքների, աշխատանքների, 

ծառայությունների իրացումից հասույթ  

955  6,847  103,038  

Ծրագրերի գծով ծախսեր  -11,907 -1,908  -40,510  

Համախառն շահույթ (վնաս)  -10,953  4,939  62,528  

Իրացման ծախսեր  0  
  

Վարչական ծախսեր  -1,733  -2,115 -7,231 

    

Արտադրանքի, ապրանքների, աշխատանքների, 

ծառայությունների իրացումից շահույթ (վնաս)  

-12,686  2,824  55,297  

Գործառնական այլ եկամուտներ  
   

Գործառնական այլ ծախսեր  
   

Գործառնական շահույթ (վնաս)  -12,686  2,824  55,297  

Ֆինանսական եկամուտներ (ծախսեր)  -11,414 -3,664  -2,093  

Բաժնեմասնակցության մեթոդով հաշվառվող ներդրումների 

գծով շահույթ (վնաս)  

   

http://www.siriuscapital.am/

Ընդհատվող գործառնությանը վերագրելի ակտիվների 

վաճառքներից և պարտավորությունների մարումներից 

շահույթ (վնաս)  

   

Այլ ոչ գործառնական շահույթ (վնաս)  
 

0  -1.00 

Սովորական գործունեությունից շահույթ (վնաս)  -24,101 840  53,203  

Արտասովոր դեպքերից շահույթ (վնաս)  
   

Զուտ շահույթ (վնաս) նախքան շահութահարկի գծով ծախսի 

նվազեցումը  

   

Շահութահարկի գծով ծախս (փոխհատուցում)  
   

Զուտ շահույթ (վնաս) շահութահարկի գծով ծախսի 

նվազեցումից հետո  

-24,101 840  53,203  

ԱՄՓՈՓ ՀԱՇՎԱՊԱՀԱԿԱՆ ՀԱՇՎԵԿՇԻՌ  

Ցուցանիշի անվանումը  

2025 

Հունիսի 30  

(հազ ․) 

2024  

(հազ ․ ՀՀ  

դրամ ) 

Աուդիտ 

անցած  

2023  

(հազ ․ՀՀ  

դրամ ) 

Աուդիտ 

անցած  

Հիմնական միջոցներ  
   

Անավարտ ոչ ընթացիկ նյութական ակտիվներ  
   

Ոչ նյութական ակտիվներ  
   

Բաժնեմասնակցության մեթոդով հաշվառվող ներդրումներ  
   

Այլ ոչ ընթացիկ ֆինանսական ակտիվներ  186,972  88,486  88,596  

Այլ ոչ ընթացիկ ակտիվներ  
   

Ընդամենը ոչ ընթացիկ ակտիվներ  186,972  88,486  88,596  

Պաշարներ  
   

Տրված ընթացիկ կանխավճարներ  
   

Դեբիտորական պարտքեր վաճառքների գծով  
   

Այլ դեբիտորական պարտքեր  1,118 1,118 1,118 

Ընթացիկ ֆինանսական ներդրումներ  
   

Դրամական միջոցներ և դրանց համարժեքներ  2,485  132 926  

Այլ ընթացիկ ակտիվներ  
   

Ընդամենը ընթացիկ ակտիվներ  3,602  1,250  2,044  

Ընդամենը ակտիվներ  190,574  89,736  90,640  

վրա (այսուհետ՝ «Երաշխավորության  պայմանագիր» )։ Երաշխավորության պայմանագրով  

Երաշխավորը  ստանձնում է պարտավորություն՝ Թողարկողի  հետ համապարտ 

պատասխանատվություն կրել Թողարկողի  կողմից թողարկվող պարտատոմսերով  

ստանձնված պարտավորությունների կատարման  համար՝ սույն ծրագրային  ազդագրով  և 

պարտատոմսերի  թողարկման պայմաններով  սահմանված շրջանակում։ 

1․10․1․ Երաշխավորի անվանումը և կազմակերպաիրավական ձևը  

 Երաշխավորի անվանումն է՝  

 Լրիվ ֆիրմային անվանումը  Կրճատ անվանումը  

հայերեն՝ «Առաջատար տեխնոլոգիաների 

ձեռնարկությունների միություն» 

հասարակական կազմակերպություն  

 

«ԱՏՁՄ» ՀԿ  

 

ռուսերեն՝ Общественная организация «Союз 

компаний передовых технологий»  

 

ОО «СКПТ»  

 

անգլերեն՝ Non-Governmental Organization “Union of 

Advanced Technology Enterprises ” 

 

NGO “UATE” 

 

 

Երաշխավորը հանդիսանում է Հայաստանի Հանրապետության օրենսդրությամբ 

սահմանված կարգով ստեղծված և գործող հասարակական կազմարպություն։   

ԱՏՁՄ -ն հանդես է գալիս որպես Հայաստանի տեխնոլոգիական ասոցիացիա՝ միավորելով 

տեխնոլոգիական ոլորտում գործունեություն իրականացնող ընկերություններին և հանդես 

գալով որպես ոլորտային համագործակցության հարթակ ։  

1․10․2․ Հիմնական գործունեությունը  

ԱՏՁՄ -ի կողմից իրականացվող ծրագրերը և նախաձեռնությունները հիմնականում կրում են 

հանրային–մասնավոր համագործակցության, կրթական, էկոհամակարգային զարգացման, 

ինչպես նաև քաղաքականությունների մշակման և շահերի պաշտպանության բնույթ և 

իրականացվում են պետական մարմիններ ի, միջազգային կազմակերպությունների, 

դոնորների, տեղական ինքնակառավարման մարմինների, մասնավոր հատվածի և այլ 

գործընկերների հետ համագործակցությամբ։ Սույն բաժնում ներկայացված ծրագրերը չեն 

հանդիսանում առևտրային ծառայությունների մատուցում և ուղղված չեն եկամուտ 

ստանալուն, այլ արտացոլում են ԱՏՁՄ -ի ծրագրային և համակարգող գործունեությունը։ 

Գործարար էկոհամակարգի զարգացում  

Քաղաքականությունների մշակում և շահերի պաշտպանություն  

2022–2025 թվականներին ԱՏՁՄ -ն շարունակել է մասնակցել պետական 

քաղաքականությունների մշակման և բարելավման գործընթացներին՝ ներկայացնելով 

տեխնոլոգիական համայնքի դիրքորոշումները ինչպես պետություն –մասնավոր 

փոխգործակցությունն ապահովող մասնագիտացված հարթակների, այնպ ես էլ 

պատասխանատու մարմինների հետ ուղղակի և անմիջական աշխատանքի շրջանակում։  

«ԱՏՁՄ կարողությունների զարգացում՝ նախաձեռնողական և արդյունավետ շահերի 

պաշտպանության ռազմավարություն մշակելու համար» ծրագիր  

2025 թվականից ԱՏՁՄ -ն Ռազմավարական զարգացման գործակալության հետ համատեղ՝ 

Reconomy ծրագրի շրջանակում, գործարկել է «ԱՏՁՄ կարողությունների զարգացում՝ ավելի 

նախաձեռնողական և արդյունավետ շահերի պաշտպանության ռազմավարություն մշակելու 

համար» ծրագիրը։ Ծրագրի նպատակ ն է աջակցել քաղաքականության այնպիսի 

փոփոխությունների նախաձեռնմանն ու խթանմանը, որոնք նպաստում են ՏՏ 

ծառայություններ մատուցող ընկերությունների համար առավել բարենպաստ գործարար 

միջավայրի ձևավորմանը։  

ICT Leaders Meeting / «Առանց փողկապների հանդիպում»  

2023 թվականին ԱՏՁՄ -ն GIZ -ի հետ համագործակցությամբ իրականացրել է պետություն –

մասնավոր փոխգործակցության ծրագրերի, ինչպես նաև բիզնես միջավայրի բարելավմանն 

ուղղված պետական քաղաքականությունների գույքագրում և վերլուծություն՝ 

առանձնահատուկ ուշադրություն դարձնելով պետական գնումների համակարգում առկա 

խնդիրներին և դրանց լուծման հնարավոր մեխանիզմներին։  

Կրթության և աշխատուժի զարգացում  

«Արմաթ» ճարտարագիտական կրթության ազգային ծրագիր  

2022–2025 թվականներին ԱՏՁՄ -ն շարունակել է իրականացնել և զարգացնել «Արմաթը»՝ 

ճարտարագիտական կրթության հայկական ազգային ծրագիրը։ Ծրագիրն այսօր հասանելի 

է ՀՀ յուրաքանչյուր երկրորդ դպրոցում, ներառում է ավելի քան 630 ճարտարագիտական 

աշխատանոց, որտեղ շուրջ 17,000  դպրոցական ստանում է առաջնային տեխնոլոգիական 

կրթություն։ «Արմաթ»-ն ունի շուրջ 9,000 շրջանավարտ, որոնցից 51% -ը շարունակում է 

կրթությունը ԲՈՒՀ -երի տեխնոլոգիական ֆակուլտետներում։  

«ԻննոԻջևան» հանգույց  

«ԻննոԻջևան հանգույցը» ԱՏՁՄ -ի կողմից իրականացված և ներկայում շարունակվող 

նախաձեռնություն է, որը գործարկվել է Իջևանի համայնքապետարանի և COWO 

կազմակերպության հետ համատեղ՝ Եվրոպական Միության ֆինանսական աջակցությամբ։ 

Ծրագրի նպատակն է Իջևանի տարածաշրջանի տնտեսակ ան զարգացման խթանումը՝ 

հանրային–մասնավոր փոխգործակցության ընդլայնման և տեղական նորարարական 

էկոհամակարգի ձևավորման միջոցով։  

ArmRobotics, DigiCode և Armath TechnoCamp  

2022–2025 թվականներին ԱՏՁՄ -ն շարունակել է իրականացնել և զարգացնել ArmRobotics 

ռոբոտաշինական առաջնությունը, DigiCode կիրառական ծրագրավորման առաջնությունը, 

ինչպես նաև «Արմաթ Տեխնոճամբար» ամառային տեխնոլոգիական ճամբարը՝ ուղղված 

դպրոցականների տեխնոլոգիական կար ողությունների զարգացմանը։ 

ATF, Armenian Technological Future  

2022–2023 թվականներին ԱՏՁՄ -ն իրականացրել է «Հայկական տեխնոլոգիական ապագա» 

(ATF) նախաձեռնությունը՝ համագործակցելով Երևանի պետական համալսարանի, 

Հայաստանում ֆրանսիական համալսարանի, Հայաստանի ազգային ագրարային 

համալսարանի, Ռուս -հայկական համալսարանի և Հայաստանի  Ամերիկյան համալսարանի 

հետ։  

TechWeek  

2025 թվականից ԱՏՁՄ -ն հանդիսանում է TechWeek միջոցառման համակազմակերպիչ։ 

TechWeek-ը իրականացվում է որպես Երևանից դուրս անցկացվող եռօրյա տեխնոլոգիական 

միջոցառում՝ ներառելով կոնֆերանս, հեքեթոններ, փիթչինգ սեսիաներ, ցուցահանդեսային և 

մշակութային ծրագրեր։ 

Միջազգային շուկաների զարգացում  

2022–2025 թվականների ընթացքում ԱՏՁՄ -ն աջակցել է տեխնոլոգիական համայնքի 

ընկերությունների միջազգային ներգրավվածությանը՝ կազմակերպելով մասնակցություն 

արտասահմանյան մասնագիտացված ցուցահանդեսների, ֆորումների և ճանաչողական 

այցերի (օր.` VivaTech, Japan IT Week և այլն)։ 

Տեխնոլոգիաների կիրառում  

2025 թվականին ԱՏՁՄ -ն Ռազմավարական զարգացման գործակալության հետ համատեղ՝ 

Reconomy ծրագրի շրջանակում, մեկնարկել է «Թվայնացվող ոլորտներ՝ մրցունակության 

համար» նախագիծը, որը կենտրոնացած է Հայաստանի զբոսաշրջության ոլորտի ՓՄՁ -ների 

թվային փոխակերպման վրա։  

1․10․3․ Զարգացման վերջին միտումները  

«ԱՏՁՄ» խմբի հասույթը հաշվետու ժամանակահատվածներում ունեցել է դրական 

դինամակա՝ 2023թ –ին այն կազմել է 1,741,854 հազ ՀՀ դրամ, 2024թ –ին՝ 1,805,486 հազ ․ ՀՀ 

դրամ, իսկ 2025թ -ին, ըստ նախնական տվյալների, կազմելու է 1,680,000 հազ ․ ՀՀ  դրամ։ 

Հասույթի դինամիկային  վրա էական ազդեցություն է ունեցել 2024թ․-ին իրականացված 

WCIT  համաժողովը։  

Խմբի ծախսերի մեջ էական մեծություն են կազմում աշխատավարձային ծախսերը և 

միջոցառումների կազմակերպման հետ կապված ծախսերը, որոնց մանրամասները 

ներկայացված են ընկերության աուդիտորական հաշվետվությունում։ 

Հարկ է նշել, որ ընկերությունների խումբը բոլոր հաշվետու ժամանակահատվածներում 

ունեցել է վնաս 2025թ ․–ի առաջին եռամսյակում՝ -132,296 հազ ․ ՀՀ դրամ, 2024 թ․–ին՝ -

102,946 հազ ․ ՀՀ դրամ, իսկ 2023 թ․ին՝ -144,253 հազ․ ՀՀ դրամ։  

Կազմակերպության գործունեության ցուցանիշների վերաբերյալ առավել ամբողջական 

պատկերացում կազմելու համար պոտենցիալ ներդրողները կարող են ծանոթանալ 

Կազմակերպության տարեկան և կիսամյակային հաշվետվություններին։  

ԱՏՁՄ խումբը վերջին երեք տարիների ընթացքում զգալիորեն ուժեղացրել և բարելավել է իր 

ցուցանիշները աճելով թե՛ անդամների քանակով, թե՛ կայուն եկամուտներով և թե՛ ոլորտում 

իր ներգրավվածությանմբ։ 

ԱՏՁՄ ՀԿ –ի անդամների թիվը աճել է շուրջ 170% –ով՝ մոտ 100 -ից հասնելով 270 -ի։ 

Միաժամանակ, անդամակցության վճարներից ստացվող եկամուտները ավելացել են ավելի 

քան 400% –ով՝ տարեկան մոտ 60 մլն դրամից հասնելով 245 մլն ՀՀ դրամի։  

Դիջիթեք ցուցահանդեսը նույնպես շարունակում է աճել։  

2023 թվականին Digitec -ին մասնակցել է 120 ընկերություն, այցելուների թիվը կազմել է շուրջ 

15,000։  

2024 թվականին մասնակից ընկերությունների թիվը աճել է մինչև 180, իսկ այցելուները՝ մինչև 

22,000։  

2025 թվականին ցուցահանդեսին արդեն մասնակցել է 200 ընկերություն, իսկ այցելուների 

թիվը հասել է շուրջ 30,000 -ի։ 

Այսպիսով ցուցահանդեսի ցուցանիշները աճել են 100% -ով։ 

 

1.11  Երաշխավորի ա մփոփ ֆինանսական տվյալներ  

2 ՖԻՆԱՆՍԱԿԱՆ ԱՐԴՅՈՒՆՔՆԵՐԻ ՄԱՍԻՆ ԱՄՓՈՓ ՀԱՇՎԵՏՎՈՒԹՅՈՒՆ  

Ցուցանիշի անվանումը  

2025 I 

կիսամյակ  

(հազ․ ՀՀ 

դրամ) 

2024  

(հազ․ ՀՀ 

դրամ) 

Աուդիտ 

անցած  

2023  

(հազ․ ՀՀ 

դրամ) 

Աուդիտ 

անցած  

Արտադրանքի, ապրանքների, աշխատանքների, 

ծառայությունների իրացումից հասույթ  

621,866  1,805,486  1,741,854  

Ծրագրերի գծով ծախսեր  -690,579  -1,588,018  -1,589,890  

Համախառն շահույթ (վնաս)  -68,713  217,468  151,964  

Իրացման ծախսեր  
   

Վարչական ծախսեր  -54,185  -353,372  -251,834  

Արտադրանքի, ապրանքների, աշխատանքների, 

ծառայությունների իրացումից շահույթ (վնաս)  

-122,898  -135,904  -99,870  

Գործառնական այլ եկամուտներ  
   

Գործառնական այլ ծախսեր  
   

Գործառնական շահույթ (վնաս)  -122,898  -135,904  -99,870  

Ֆինանսական եկամուտներ (ծախսեր)  -11,414 20,212  -50,248  

Բաժնեմասնակցության մեթոդով հաշվառվող ներդրումների 

գծով շահույթ (վնաս)  

   

Ընդհատվող գործառնությանը վերագրելի ակտիվների 

վաճառքներից և պարտավորությունների մարումներից շահույթ 

(վնաս)  

   

Այլ ոչ գործառնական շահույթ (վնաս)  2,016  12,746  5,865  

Սովորական գործունեությունից շահույթ (վնաս)  -132,296  -102,946  -144,253  

Արտասովոր դեպքերից շահույթ (վնաս)  
   

Զուտ շահույթ (վնաս) նախքան շահութահարկի գծով ծախսի 

նվազեցումը  

   

Շահութահարկի գծով ծախս (փոխհատուցում)  
   

Զուտ շահույթ (վնաս) շահութահարկի գծով ծախսի 

նվազեցումից հետո  

-132,296  -102,946  -144,253  

ԱՄՓՈՓ ՀԱՇՎԱՊԱՀԱԿԱՆ ՀԱՇՎԵԿՇԻՌ  

Ցուցանիշի անվանումը  

2025 

Հունիսի 30  

(հազ․ՀՀ 

դրամ) 

2024  

(հազ․ՀՀ 

դրամ) 

Աուդիտ 

անցած  

2023  

(հազ․ՀՀ 

դրամ) 

Աուդիտ 

անցած  

Հիմնական միջոցներ  5,464  1,458  6,479  

Անավարտ ոչ ընթացիկ նյութական ակտիվներ  
   

Ոչ նյութական ակտիվներ  235  
  

Բաժնեմասնակցության մեթոդով հաշվառվող ներդրումներ  
   

Այլ ոչ ընթացիկ ֆինանսական ակտիվներ  205,080  185,187  154,744  

Այլ ոչ ընթացիկ ակտիվներ  
   

Ընդամենը ոչ ընթացիկ ակտիվներ  210,779  186,645  161,223  

Պաշարներ,  22,369  19,487  19,844  

Տրված ընթացիկ կանխավճարներ  6,859  
  

Դեբիտորական պարտքեր վաճառքների գծով  

Այլ դեբիտորական պարտքեր  51,854  38,510  27,308  

Ընթացիկ ֆինանսական ներդրումներ  
   

Դրամական միջոցներ և դրանց համարժեքներ  3,676  81,254  27,166  

Այլ ընթացիկ ակտիվներ  
 

5,000  5,835  

Ընդամենը ընթացիկ ակտիվներ  84,758  144,251  80,153  

Ընդամենը ակտիվներ  295,537  330,896  241,376  

    

Կանոնադրական (բաժնեհավաք) կապիտալի զուտ գումար  
   

Էմիսիոն եկամուտ  
   

Կուտակված շահույթ (Վնաս)  -533,270  -435,370  -332,424  

Պահուստային կապիտալ  
   

Սեփական կապիտալի այլ տարրեր  
   

Ընդամենը սեփական կապիտալ  -533,270  -435,370  -332,424  

Երկարաժամկետ բանկային վարկեր և փոխառություններ  
 

33,000   

Այլ ոչ ընթացիկ պարտավորություններ  90  108,869  867  

Ընդամենը ոչ ընթացիկ պարտավորություններ  90  141,869  867  

Կարճաժամկետ բանկային վարկեր և փոխառություններ  421,218 284,882  287,697  

Կրեդիտորական պարտքեր գնումների գծով  92,311 
  

Ստացված ընթացիկ կանխավճարներ  11,320 
  

Այլ կրեդիտորական պարտքեր  303,867  339,515  285,236  

Այլ ընթացիկ պարտավորություններ  
   

Ընդամենը ընթացիկ պարտավորություններ  828,717  624,397  572,933  

Ընդամենը պարտավորություններ  828,807  766,266  573,800  

Ընդամենը սեփական կապիտալ և  

պարտավորություններ  

295,537  330,896  241,376  

ԴՐԱՄԱԿԱՆ ՄԻՋՈՑՆԵՐԻ ՀՈՍՔԵՐԻ ՄԱՍԻՆ ԱՄՓՈՓ ՏՎՅԱԼՆԵՐ  

Ցուցանիշի անվանումը  2025 I 

կիսամյակ  

(հազ․) 

2024  

(հազ․) 

2023  

(հազ․) 

Դրամական միջոցների մնացորդը հաշվետու 

ժամանակաշրջանի սկզբին  

81,254  27,166  66,261  

Գործառնական գործունեությունից դրամական միջոցների զուտ 

հոսքեր  

-42,349  27,555  -93,411 

Ներդրումային գործունեությունից դրամական միջոցների զուտ 

հոսքեր  

0  -449  -1,307  

Ֆինանսական գործունեությունից դրամական միջոցների զուտ 

հոսքեր  

123,603  28,064  54,565  

Դրամական միջոցների մնացորդը հաշվետու 

ժամանակաշրջանի վերջին  

3,676  81,254  27,166  

ԱՄՓՈՓ ՖԻՆԱՆՍԱԿԱՆ ԳՈՐԾԱԿԻՑՆԵՐ  

Ցուցանիշի անվանումը  2025 I 

կիսամյակ  

(հազ․) 

2024  

(հազ․) 

2023  

(հազ․) 

Զուտ շահույթը մեկ բաժնետոմսի հաշվով (EPS)  
   

Սեփական կապիտալի շահութաբերություն (ROE)  27.32%  26.82%  55.42%  

Ակտիվների շահութաբերություն (ROA)  -42.24%  -35.98%  -50.38%  

Զուտ շահույթի մարժա (NPM)  -21.27% -5.70%  -8.28%  

Կապիտալի համարժեքության գործակից  -1.80  -1.32 -1.38  

Ֆինանսական կախվածության գործակից  -1.55 -1.76 -1.73 

Բացարձակ իրացվելիության գործակից  0.004  0.13  0.05  

Ընթացիկ իրացվելիության գործակից  0.07  0.19  0.10  

Ընդհանուր իրացվելիության գործակից  0.10  0.23  0.14 

Դեբիտորական պարտքերի շրջանառելիության գործակից  13.76  54.86  49.15  

Դեբիտորական պարտքերի շրջապտույտի տևողությունն 

օրերով  

26.52  6.65  7.43  

Պաշարների շրջանառելիության գործակից  33.00  80.75  84.02  

Պաշարների շրջապտույտի տևողությունն օրերով  11.06 4.52  4.34  

Կրեդիտորական պարտքերի շրջանառելիության գործակից  2.15 5.08  5.59  

Կրեդիտորական պարտքերի շրջապտույտի տևողությունն 

օրերով  

170.03  71.80  65.29  

 

Ֆինանսական գործակիցների հաշվարկման բանաձևերը ներկայացված են Հավելված 3 -ում։  

ԾԱՆՈՒՑՈՒՄ ՆԵՐԴՐՈՂԻՆ  

ԱՄՓՈՓՈԹԵՐԹԸ ՊԵՏՔ Է ԴԻՏՎԻ ՈՐՊԵՍ ԾՐԱԳՐԱՅԻՆ ԱԶԴԱԳՐԻ ՆԵՐԱԾԱԿԱՆ 

ՀԱՄԱՌՈՏ ՆԿԱՐԱԳՐՈՒԹՅՈՒՆ։  

ԱՌԱՋԱՐԿՎՈՂ ԱՐԺԵԹՂԹԵՐՈՒՄ ՆԵՐԴՐՈՒՄ ԱՆԵԼՈՒ ՎԵՐԱԲԵՐՅԱԼ ՆԵՐԴՐՈՂԻ 

ՈՐՈՇՈՒՄԸ ՊԵՏՔ Է ՀԻՄՆԱՎԱԾ ԼԻՆԻ ԱՄԲՈՂՋԱԿԱՆ ԾՐԱԳՐԱՅԻՆ ԱԶԴԱԳՐԻ ՎՐԱ։  

ԱՄՓՈՓԱԹԵՐԹԻ ԿԱԶՄՄԱՆ ՀԱՄԱՐ ՊԱՏԱՍԽԱՆԱՏՈՒ ԱՆՁՆ ԱՄՓՈՓԱԹԵՐԹՈՒՄ 

ՊԱՐՈՒՆԱԿՈՂ ՏԵՂԵԿԱՏՎՈՒԹՅԱՆ ՈՉ ԱՄԲՈՂՋԱԿԱՆ ԿԱՄ ԱՊԱԿՈՂՄՆՈՐՈՇԻՉ 

ԼԻՆԵԼՈՒ ՀԱՄԱՐ (ԱՅԴ ԹՎՈՒՄ՝ ԹԱՐԳՄԱՆՈՒԹՅԱՆԸ ՎԵՐԱԲԵՐՈՂ ՄԱՍՈՎ) ԿՐՈՒՄ 

Է ՔԱՂԱՔԱՑԻԱԿԱՆ ՊԱՏԱՍԽԱՆԱՏՎՈՒԹՅՈՒՆ, ԵԹԵ ԱՅՆ ՈՉ ԱՄԲՈՂՋԱԿԱՆ ԿԱՄ 

ԱՊԱԿՈՂՄՆՈՐՈՇԻՉ  Է ԾՐԱԳՐԱՅԻՆ ԱԶԱԴԱԳՐԻ ՄՅՈՒՍ ՄԱՍԵՐԻ ՀԵՏ 

ԴԻՏԱՐԿԵԼՈՒ ԴԵՊՔՈՒՄ։  

Բաժին 2.  Պ ԱՐՏԱՏՈՄՍԵՐԻ  ՄԱՍԻՆ  ՏԵՂԵԿԱՏՎՈՒԹՅՈՒՆ  

2.1. Ռիսկային  գործոններ  

Պարտատոմսերում ներդրումները կապված են որոշակի հավանական ռիսկերի հետ, ուստի 

ներդրում կատարելու վերաբերյալ որոշում ընդունելուց առաջ ներդրողները պետք է 

մանրակրկիտ ուսումնասիրեն և վերլուծեն ներդրման հետ կապված և Ծրագրային 

ազդագրում բացահայտված հավանական ռիսկեր ը, ինչպես նաև ներկայացված այլ 

տեղեկատվությունը:  

Անհրաժեշտ է հաշվի առնել նաև այն հանգամանքը, որ Ծրագրային ազդագրում 

ներկայացված է հնարավոր ռիսկերի ոչ ամբողջական ցանկը, և հավանական է նաև 

անկանախատեսելի բնույթի որոշակի այլ ռիսկերի առաջացումը: Հետևաբար ներդրողը 

ներդրման վերաբերյալ որոշում կայացնելիս պետք է լիարժեք գիտակցի ներդրման էությունը 

և առաջնորդվի նաև իր սեփական փորձով, նպատակներով ու սպասումներով:  

Ստորև ներկայացվում են Թողարկողի կողմից բացահայտված այն հիմնական ռիսկերը, 

որոնք ներդրողը պետք է կարևորի պարտատոմսերում ներդրումներ կատարելիս.  

Տոկոսադրույքի ռիսկը: Տնտեսությունում տոկոսադրույքների փոփոխությունը կարող է 

հանգեցնել ներդրողների կողմից Թողարկողի պարտատոմսերի նկատմամբ 

եկամտաբերության ցուցանիշի վերանայման: Ընդ որում, երկրորդային շուկայում 

պարտատոմսերի գները գտնվում են հակադարձ կախվածության մեջ տոկոսադրույքն երի 

մակարդակից, այսինքն՝ տոկոսադրույքների բարձրացումը այլ հավասար պայմաններում 

հանգեցնում է պարտատոմսերի գնի անկմանը և հակառակը:   

 

Շուկայական ռիսկը: Երկրորդային շուկայում Թողարկողի պարտատոմսերի գինը և դրանց 

նկատմամբ պահանջարկը կարող են  (կարճաժամկետ կամ երկարաժամկետ 

ժամանակահատվածում) նվազել ներքին/միջազգային տնտեսություններում տնտեսական 

ընթացիկ ցուցանիշներով  և դրանց սպասվող փոփոխություններով պայմանավորված: 

Ներդրողը պետք է հաշվի առնի, որ արժեթղթերի գները շուկայում կարող են ժամանակի 

ընթացքում իջնել կամ բարձրանալ:  Միևնույն ժամանակ ներդրողը պետք է հաշվի առնի, որ, 

անկախ շուկայում գների փոփոխությունից և դրանց սպասումներից, Թողարկողի կողմից 

վճարվող արժեկտրոնների և պարտատոմսերի մարման գումարային մեծություններն, 

արտահայտված թողարկման արժույթով, չեն փոփոխվում։  

Վերաներդրման ռիսկ: Այն բոլոր ներդրողներն, ովքեր Թողարկողի պարտատոմսերը ձեռք 

կբերեն դրանք մինչև մարումը  պահելու և ձեռքբերման գործարքով սահմանված մինչև 

մարումը եկամտաբերությունն ապահովելու ու ստանալու համար, պետք է նկատի ունենան, 

որ իրենք են կրելու վերաներդրման ռիսկը, որը պայմանավորված է Թողարկողի 

պարտատոմսերից պարբերաբար ստացվող արժեկտրոնային եկամուտների ՝ ձեռքբերման 

գործարքով սահմանված մինչև մարումը եկամատաբերությանը համարժեք 

եկամտաբերությամբ ներդրում կատարելու հնարավորության բացակայությամբ:  Այլ կերպ 

ասած, ե թե պարտատոմսի շրջանառության ընթացքում շուկայական տոկոսադրույքները 

նվազեն, հնարավոր է, որ ներդրողները չկարողանան վերաներդնել արժեկտրոնային 

եկամուտներն ի սկզբանե ակնկալվող եկամտաբերությամբ, ինչը կարող է նվազեցնել նրանց 

ընդհանուր եկամուտները։ 

 

Վարկային/դեֆոլտի ռիսկ: Ներդրողները Թողարկողի պարտատոմսեր ձեռք բերելիս իրենց 

վրա են վերցնում Թողարկողի վարկային ռիսկը, որը կապված է ապագայում Թողարկողի 

ֆինանսական վիճակի հնարավոր վատթարացման, արժեկտրոնային վճարումներ 

իրականացնելու կամ պարտատոմսերն իրենց անվանական արժեքով մարման 

անհնարինության և Թողարկողի  հավանական սնանկացման հետ:  

Թողարկողն իր պատմության ընթացքում ունեցել է 3 վարկ, որոնցից 2 -ը մարված են, 1 -ը՝ 

գործող։ Գործող վարկի մնացորդը կազմում է 85 ,523,036 ( ութսունհինգ միլիոն հինգ հարյուր 

քսաներեք հազար երեսունվեց ) ՀՀ դրամ։  

Արտարժութային ռիսկ:  Թողարկվող պարտատոմսերն արտահայտված են ՀՀ դրամով և 

ներդրումների ստացումը իրականացվելու են ՀՀ դրամով։ Ուստի, այս առումով 

արտարժութային ռիսկն առկա է միայն այն ներդրողների համար, ովքեր իրենց 

արտարժութային միջոցները պետք է փոխանակեն ՀՀ դրամի՝ պարտատոմսերում նե րդնելու 

համար։ 

 

Իրացվելիության ռիսկ: Թողարկողը պարտատոմսերը ցուցակելու և/կամ առևտրին 

թույլատրելու նպատակով դիմելու է «Հայաստանի ֆոնդային բորսա» ԲԲԸ , ինչպես նաև 

երկրորդային շուկայում պարտատոմսերի իրացվելիությունն ապահովելու համար 

ներգրավելու է շուկա ստեղծող/ներ։ Այնուամենայնիվ, Թողարկողը չի կարող երաշխավորել, 

որ պարտատոմսերի շրջանառության ողջ ժամկետի ընթացքում ներդրողները ցանկացած 

պահի կարող են իրացնել կամ ձեռք բերել պարտատոմսերը երկրորդային շուկայում 

(կարգավորվող շուկայում) իրենց համար տնտեսապես շահավետ գնով  և/կամ նախընտրելի 

ծավալով: 

Գնաճի կամ գնողունակության ռիսկ: ՀՀ -ում գնաճի առկայության պարագայում,  

Թողարկողի կողմից իր պարտատոմսերի դիմաց առաջարկվող անվանական 

արժեկտրոնային  եկամտաբերությունը գնահատելիս ներդրողները պետք է հաշվի առնեն, որ 

իրական եկամտաբերությունը կարող է լինել անվանական արժեկտրոնային 

եկամտաբերությունից ավելի ցածր: 

2.2. Հիմնական  տեղկատվություն  

Պարտատոմսերի թողարկման արդյունքում ներգրավվող միջոցները նախատեսվում է 

օգտագործել Թողարկողի և Երաշխավորի կողմից ձևավորվող խմբի գործունեության 

ֆինանսական կայունության ապահովման, պարտքային բեռի օպտիմալացման, ինչպես նաև 

եկամուտների աղբյուրների առաջանցիկ ընդլայնման և դիվերսիֆիկացման նպատակով։  

Միջոցների օգտագործումը նպատակաուղղված է ինչպես գործող գործունեության 

արդյունավետության բարձրացմանը, այնպես էլ ՝ նոր ներդրումային ուղղությունների 

զարգացմանը՝ հաշվի առնելով շուկայական պայմանները և «ԱՏՁՄ» խմբի ռազմավարական 

առաջնահերթությունները։ 

Մասնավորապես, ներգրավվող միջոցները նախատեսվում է ուղղել հետևյալ հիմնական 

ուղղություններով․ 

Վերաֆինանսավորում ՝ 450 մլն ․ ՀՀ դրամ  

Նշված միջոցները նախատեսվում է օգտագործել Թողարկողի և/կամ  «ԱՏՁՄ»  խմբի կողմից 

առկա պարտավորությունների վերաֆինանսավորման նպատակով՝ այդ թվում վարկային 

կամ այլ ֆինանսական պարտավորությունների մարման կամ փոխարինման միջոցով։  

Վերաֆինանսավորվելու են շուրջ 80 մլն ՀՀ դրամ վարկային միջոցներ, որոնք գտնվում են 

թողարկողի հաշվեկշռում, իսկ մն ացած պարտավորությունները՝ Երաշխավորի հաշվեկշռում՝ 

շուրջ 240 մլն ՀՀ դրամ գործընկերների կողմից տրված փոխառություններ, շուրջ 100 մլն ՀՀ 

դրամ գնումների գծով կրեդիտորական պարտավորություններ և շուրջ 30 մլն ՀՀ դրամի այլ 

պարտավորություններ։ 

Վերաֆինանսավորումը միտված է պարտքային բեռի կառուցվածքի բարելավմանը, 

ֆինանսական հոսքերի կանխատեսելիության բարձրացմանը և ընթացիկ վճարունակության 

ապահովմանը։  

Ներդրում DigiTec -ի վաճառքների զարգացման մեջ ՝ 50 մլն ՀՀ դրամ  

Նշված միջոցները նախատեսվում է ուղղել DigiTec ցուցահանդեսի վաճառքների 

զարգացմանն ուղղված միջոցառումներին, ներառյալ՝ վաճառքի ռազմավարության 

վերանայումը, վաճառքի թիմի կարողությունների ամրապնդումը, նոր վաճառքի ալիքների և 

գործընկերային ձևաչափերի ներդրումը, ինչպ ես նաև մարքեթինգային և գովազդային 

նախաձեռնությունները։ Ներդրման նպատակը DigiTec նախագծից ստացվող եկամուտների 

աճն ու կայունացումն է։ 

